
கல்லூரி களப்பயணம்                              தேதி: 10.10.2025 

​ ராணி அண்ணா அரசு மகளிர் கல்லூரியின் நாட்டு நலப்பணித் திட்டம் 

அலகு எண் 003 மற்றும் 143 சார்பாக  திருநெல்வேலி மீனாட்சிபுரம் மற்றும் 

கல்லணை உயர்நிலைப் பள்ளியின் +2 கலைப் பிரிவு மாணவர்கள் 150 பேர்  

கல்லூரிக்கு  வருகை மேற்கொண்டனர். இந்த நிகழ்ச்சி 10.10.2025 அன்று 

காலை 10 மணி முதல் 11.30 மணி வரை ஒன்றரை மணி நேரம் 

நடைபெற்றது. 

​ காலை 10 மணிக்கு பள்ளி மாணவர்கள் கல்லூரி வளாகத்தை 

அடைந்தனர்.  கல்லூரியின் நாட்டு நலப்பணித் திட்ட மாணவிகள் 

அவர்களை அன்பாக வரவேற்று, ஒவ்வொரு மாணவியருக்கும் மலர்கள் 

மற்றும் கடலைமிட்டாய் வழங்கி உபசரித்தனர். இந்த அன்பான வரவேற்பு 

மாணவர்களை மிகவும் மகிழ்ச்சியடையச் செய்தது. மொத்தம் 15 நாட்டு 

நலப்பணித் திட்ட  மாணவிகள் மூன்று குழுக்களாகப் பிரித்து, முழு 

நிகழ்ச்சியின் போதும் வழிகாட்டிகளாகப் பணியாற்றினர். 

​ முதலில் மாணவர்கள் கல்லூரியின் முக்கிய கட்டடங்களான 

நிர்வாக அலுவலகம், முதல்வர் அறை மற்றும் அலுவலக வளாகம் 

ஆகியவற்றை பார்வையிட்டனர். அடுத்து பல்வேறு கலைப் பிரிவு 

துறைகளான தமிழ், ஆங்கிலம், வரலாறு, பொருளாதாரம் மற்றும் அரசியல் 

அறிவியல் துறைகளுக்கு அழைத்துச் செல்லப்பட்டனர். எங்கள்  நாட்டு 

நலப்பணித் திட்ட மாணவிகள் ஒவ்வொரு துறையின் சிறப்புகளையும், 

படிப்பு வாய்ப்புகளையும் விளக்கினர். 

​ மாணவர்கள் கல்லூரியின் நூலகத்தைப் பார்வையிட்டு, அங்குள்ள 

நவனீ வசதிகளையும் ஏராளமான புத்தகங்களையும் கண்டு மகிழ்ச்சி 
அடைந்தனர். கணினி ஆய்வகம் மற்றும் ஸ்மார்ட் வகுப்பறைகளும் 

அவர்களுக்குக் காண்பிக்கப்பட்டது. எங்கள் தன்னார்வலர்கள் கல்லூரியில் 

உள்ள பல்வேறு வசதிகள், சேர்க்கை முறைகள், உதவித்தொகை 

வாய்ப்புகள் மற்றும் வேலைவாய்ப்பு சாத்தியங்கள் பற்றி விரிவாக 

எடுத்துரைத்தனர். 

​ கல்லூரியின் விளையாட்டு மைதானம் மற்றும் உடற்கல்வி 
வசதிகளையும் பார்வையிட்ட மாணவர்கள், நாட்டு நலப்பணித் திட்ட 

நடவடிக்கைகள் மற்றும் பிற இணை பாடத்திட்ட செயல்பாடுகள் பற்றிய 

தகவல்களையும் பெற்றனர். நாட்டு நலப்பணித் திட்ட மாணவிகள்  

தங்களின் கல்லூரி அனுபவங்களையும், நாட்டு நலப்பணித் 

திட்டசெயல்பாடுகளில் தாங்கள் பங்கேற்று பெற்ற அனுபவங்களையும் 

பள்ளி மாணவர்களுடன் பகிர்ந்துகொண்டனர். 



மதியம் 11.30 மணிக்கு இந்த வருகை நிகழ்ச்சி நிறைவடைந்தது. ​ ​
​ கல்லூரி வருகைக்குப் பிறகு, அனைத்து மாணவர்களுக்கும் தேநீர் 

மற்றும் பிஸ்கட் வழங்கப்பட்டது. 150 மாணவர்களும் இந்த வருகை 

மிகவும் பயனுள்ளதாக இருந்ததாகவும், கல்லூரிக் கல்வி பற்றிய 

தெளிவான புரிதல் கிடைத்ததாகவும் தெரிவித்தனர். எங்கள் நாட்டு 

நலப்பணித் திட்டம் மாணவிகள் அர்ப்பணிப்பும், நல்ல ஒருங்கிணைப்பும் 

இந்த நிகழ்ச்சியை வெற்றிகரமாக நடத்த உதவியது. இதுபோன்ற கல்வி 
வருகைகள் பள்ளி மாணவர்களுக்கு அவர்களின் எதிர்கால கல்வித் 

திட்டங்களை வகுக்க மிகவும் உதவிகரமாக அமைகின்றன என்பது 

குறிப்பிடத்தக்கது. 

